[image: image1.png]BASHKIA
TIRANE







           
R E P U B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M
Nr. 59, datë 06.04.2021
“PËR
NJË NDRYSHIM DHE SHTESË NË UDHËZUESIT PËR DETAJIMIN E PROCEDURAVE PËR TË PËRFITUAR NGA NËNPROGRAMI I GRANTIT TË RIKONSTRUKSIONIT DHE PROGRAMET E PROCESIT TË RINDËRTIMIT”

Në nenit 113, pika 2, të Kushtetutës, të nenit 8 pika 2, nenit 9, pika 1, nënpika 1.1, shkronja “b”, nenit 29, pika 1, nenit 54, nenit 55, pikat 2 dhe 6, të Ligjit nr. 139/2015, “Për vetëqeverisjen vendore”, të ndryshuar; nenit 113 të ligjit nr. 44/2015, datë 30.04.2015 “Kodi i Procedurave Administrative i Republikës së Shqipërisë”;Aktit Normativ nr. 9, datë 16.12.2019, të Këshillit të Ministrave “Për përballimin e pasojave të fatkeqësisë natyrore", miratuar me ligjin nr. 97/2019; vendimit nr. 5, datë 6.1.2020, të Këshillit të Ministrave “Për përcaktimin e rregullave dhe procedurave për përfitimet nga programi i granteve të rindërtimit dhe projektet model”, të ndryshuar, si dhe në vijim të memos nr. 9956, datë 03.03.2021 me propozimin e kryetarit të Bashkisë, Këshilli Bashkiak, 
V E N D O S I:
Në vendimet për miratimin e udhëzuesve “Për detajimin e procedurave për të përfituar nga nënprogrami i grantit të rikonstruksionit dhe nga programet e procesit të rindërtimit”, bëhen ndryshimet dhe shtesat si më poshtë:
1. Në udhëzuesin “Për detajimin e procedurave për të përfituar nga nënprogrami i grantit të rikonstruksionit”, i miratuar sipas pikës 2 të vendimit nr. 57, datë 01.06.2020 “Për përcaktimin e masës së vlerës së rikonstruksionit ose riparimit dhe miratimin e udhëzuesit “Për detajimin e procedurave për të përfituar nga nënprogrami i grantit të rikonstruksionit”, bëhen ndryshimet si më poshtë:
a.Në kreun IX, pika 17, “Faza e dytë e aplikimit”, ndryshohet me përmbajtjen si më poshtë:“Nënkryetari i Bashkisë shqyrton ankimin, vendos dhe njofton aplikantin ankimues brenda 30 ditëve kalendarike nga data e depozitimit të kërkesës/ankesës”.
2. Në udhëzuesin “Për detajimin e procedurave për të përfituar nga programet e procesit të rindërtimit”, i miratuar sipas pikës 2 të vendimit nr. 70, datë 12.06.2020 të Këshillit Bashkiak,“Për miratimin e udhëzuesit “Për detajimin e procedurave për të përfituar nga programet e procesit të rindërtimit”, bëhet shtesa si më poshtë:
a. Në kreun IX, pika 8.6, “Faza e dytë e aplikimit”, shtohet fjalia me përmbajtjen si më poshtë:

“Nënkryetari i Bashkisë shqyrton ankimin, vendos dhe njofton aplikantin ankimues brenda 30 ditëve kalendarike nga data e depozitimit të kërkesës/ankesës”.
3. Ngarkohen kryetari i Bashkisë, Drejtoria e Përgjithshme e Shërbimeve Sociale dhe Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile,  për zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të Ligjit nr.139/2015 “Për vetëqeverisjen vendore” , i ndryshuar.

